
Nèbia, nébia, nébia, uh! 

Una lus upaca e grisa bagnadéza 

la s'pargoja pian pian par la campâgna 

t'a la sènt int al gl'j'òss la su presénza, 

tan sènt gnanca e' sôn dòlz d'una campâna. 

 

La t'vèn incòntra come nuvla d'fòm 

la t'abraza, la t'bagna, la s'vèja, 

la tòrna ancor piò fèta e intorn a nò 

u s'tènd un vel grazzè d'malincunèja. 

 

Un èlbar nud e neghèr e pè una strèja 

ch'la sgozla da i cavèl un'acquarèla 

bagnènd quelch'ombra ch'vèn long a la vèja: 

j'è bastardèz chi passa in caparèla. 
 

 

(Dialetto Castel Bolognese) 

 

 
LA NEBBIA: Nebbia, nebbia, nebbia, ab! Una luce opaca e grigia umidiccia, / si diffonde piano piano per la 

campagna / te la senti nelle ossa la sua presenza / non senti neanche il dolce suono di una campana. / Ti viene 

incontro come nuvola di fumo / ti avvolge, ti bagna, se ne va, / ritorna ancor più fitta e intorno a noi / si stende 

un velo gelido di tristezza. / Un albero spoglio e tetro, sembra una maliarda / che sgocciola dai capelli 

un'acqueruggiola / bagnando qualche ombra che viene lungo la via: / sono giovanotti che passano avvolti 

nella capparella. 

